
11. Kap.
St. Markus






17 Ja son opati, ja sigjidi celki: igo čallujuvvum læk: muo viesso goččujuvvut galgga rokkadallamviesson buok olbmuidi? mutto rievari biegjon di dam læppet dakkam.

18 Ja čaloappavaǯak ja bajemuš papak dam gulle, ja su bæggatuttet bivdde; dastgo si balost legje sust, go buok olbmuk su oapa saggarakkan ovdušegje.

19 Ja go ækkeduvvam læi, de gavpug olggo bællai son manai.

20 Ja iđđedest mæddel manadedin, de fikkon muora maddag rajast asstam si oidne.

21 Ja go Petrus dam oini, de sunji celki: rabbi! gæč, fikkon muorra, maid garrodik, asstam læ.

22 Ja Jesus vastedi, ja sigjidi celki: adnet osko Ibmeli.

23 Dastgo duođai mon digjidi cælkam, gutte dam varrai cælkaši: loftan, ja luoite ječčad merri, ja vaimostes i son æppedam, mutto oskoi, atte moft son cælkka, nuft šadda, sunji maida šadda, moft celki.

24 De damditti digjidi mon cælkam: buok, maid di rokkadalladedin ravkkabættet, osskot, atte di oaǯǯobættet, de dat digjidi dappatuvvu.

25 Ja go di čuoǯǯobættet ja rokkadallabættet, de andagassi addet, jos mikkege unokasvuođaid din duokkenædek læ guđege vuosstai, vai aččadek, gutte læ almin, digjidi suddoidædek andagassi adda.

26 Mutto jos andagassi æppet di adde, de aččadek, gutte læ almin, ige suddoidædek digjidi andagassi adde.

